
Xülasә. Mәqalәdә müasir әmәliyyatlarda vә ümumqoşun döyüşündә düşmәn radioelektron 

mübarizә tәtbiq edәn zaman artilleriya bölmәlәrinin idarә edilmәsi, hәmçinin raket vә artilleriya 
qoşunları döyüş fәaliyyәtlәri apararkәn, marş keçәrkәn, әrazidә yerlәşәrkәn idarәetmәnin 
dayanıqlılığının artırılması, radio vә texniki vasitәlәrdәn mühafizәnin üsul vә yolları araşdırılır.  

Açar sözlәr: radioelektron mübarizә (REM), radioelektron kәşfiyyat (REK), radiolokasiya 
stansiyası (RLS), radiosusdurma, radiomaneә, tank әleyhinә raket kompleksi (TӘRK), hava 
hücumundan müdafiә (HHM). 

 
Giriş 

 

Müasir döyüşün (qoşunların döyüş әmәliyyatlarının) müvәffәqiyyәti, silahların vә döyüş 
texnikasının effektiv tәtbiqi qoşunların müxtәlif idarәetmә vasitә vә sistemlәrinin dayanıqlı işindәn 
asılıdır. Bunları nәzәrә alaraq, hәr bir döyüşәn tәrәf döyüşün hazırlığı vә gedişi dövründә düşmәnin 
idarәetmәsini pozmaq, öz qoşun vә silahları ilә dayanıqlı idarәetmәni tәmin etmәk üçün müxtәlif 
üsullardan, qüvvә vә vasitәlәrdәn istifadә edir. 

 
Radioelektron mübarizәnin yaranma mәrhәlәlәri 

 

Radioelektron mübarizә (REM) – düşmәnin qoşun vә silahlarını, idarәetmә vasitәlәrini 
aşkarlamaq, atәşlә mәhv etmәk, әlә keçirmәk (sıradan çıxarmaq) vә onları radioelektron maneә 
yaratmaqla susdurmaq, elәcә dә öz qoşun vә silahlarımızın idarәetmә sistem vә vasitәlәrinin 
radioelektron mühafizәsi, hәmçinin düşmәnin texniki kәşfiyyat vasitәlәrinә (radio, radiotexniki, 
radiolokasiya, televiziya, infraqırmızı, lazer, akustik, radiasiya, optik-vizual vә kәşfiyyatın digәr 
vasitәlәri) әks-tәsir üzrә qoşunların mәqsәdlәrә, tapşırıqlara, yerinә vә vaxtına görә qarşılıqlı әlaqәli 
tәdbirlәr vә fәaliyyәtlәr toplusudur [1]. 

İlk dәfә düşmәnin artilleriya atәşlәrinin koordinasiyasını tәmin edәn radioşәbәkәlәrin 
müvәffәqiyyәtlә susdurulması 1904-cü ildә rabitәçilәr tәrәfindәn hәyata keçirilmişdir. Elәcә dә Birinci 
Dünya müharibәsindә rusların rabitә vasitәlәri alman radioşәbәkәlәrinә maneә yaratmaq üçün istifadә 
olunurdu. İkinci Dünya müharibәsindә isә radioelektron mübarizә yeni yaradılmış radiodivizionlar 
vasitәsilә aparılırdı [2]. 

Bundan әlavә, o zaman radiovasitәlәr, әsasәn, әlaqәnin tәşkili düşmәnin әlaqә kanallarının 
aşkarlanması vә ötürülәn mәlumatların әlә keçirilmәsi mәqsәdilә istifadә edilirdi. Üstünlük 
susdurulmaya deyil, әlә keçirmәyә verilirdi. Lakin Birinci Dünya müharibәsi illәrindә radiosusdurma 
epizodik olaraq ordu, korpus, diviziya vә hәrbi gәmilәrin qәrargahları arasında radioәlaqәni pozmaq 
üçün tәtbiq olundu [2]. 

İdarәetmә mәntәqәlәrinin vә radioelektron obyektlәrin (rabitә mәrkәz vә qovşaqları, aviasiya vә 
HHM idarәetmә, tuşlama, aşkaretmә vә xәbәrdaretmә RLS vә postları, hәrәkәtedәn yerüstü hәdәflәrin 
kәşfiyyatı RLS vә sәhra artilleriyasının RLS, kәşfiyyat mәlumatlarının toplanması, tәhlil edilmә vә 
ötürülmә mәntәqә vә postları, hava komanda mәntәqәsinin vertolyotları, retranslyatorlar, elәcә dә 
tәyyarәlәr, texniki kәşfiyyat vә REM vasitәlәrinin digәr daşıyıcıları, radio, radiorele, troposfer vә 
kosmik rabitә vasitәlәri, maneә, radiotexniki kәşfiyyat stansiyaları vә s. vasitәlәr) atәşlә mәhv edilmәsi 
vә әlә keçirilmәsi (sıradan çıxarılması) ümumqoşun döyüşündә düşmәn qoşunlarının idarәetmәsinin 

pozulmasının әsasını tәşkil edir, radioelektron mübarizәnin әn vacib tәrkib hissәsidir. Onun tәrkibinә 
daxildir: düşmәnin vacib radioelektron obyektlәrinә vә idarәetmә mәntәqәlәrinә raket qoşunları vә 
artilleriya, aviasiya vә HHM vasitәlәri ilә zәrbәlәrin endirilmәsi; qoşunlarımızın (ön dәstәlәrin, taktiki 
hava vә dәniz desantlarının, reyd dәstәlәrinin, kәşfiyyat qruplarının) düşmәnin idarәetmә mәntәqәlәrinin 
vә radioelektron obyektlәrinin әlә keçirilmәsi üzrә fәaliyyәti [2]. 

 
Radioelektron mübarizәdәn qorunma üsulları vә prinsiplәri 

 

Lokal müharibәlәrin tәcrübәsi göstәrir ki, radioelektron vasitәlәr elә obyektlәrdir ki, döyüş 
fәaliyyәtlәrinin gedişindә düşmәn bunları hәmişә raket, aviasiya vә artilleriya zәrbәlәri ilә sıradan 
çıxarmağa cәhd edәcәk. Düşmәn radioelektron vasitәlәrә daimi atәş tәsiri göstәrdikdә şәxsi heyәtin, 
artilleriya silahları vә texnikanın qorunması üçün maskalanması vә mövqelәrin mühәndis tәchizatı 
mühüm әhәmiyyәt kәsb edir. Artilleriya vasitәlәrini yerüstü vә hava müşahidәlәrindәn maskalamaq 
mәqsәdilә maşın vә qoşqular әldә olan vasitәlәrlә boyana bilәr. Döyüş fәaliyyәtlәrinin gedişindә 
radiooptik vasitәlәrә qarşı mövqelәrin mühәndis tәchizatının daha effektiv növü – torpaq valı hesab 
olunur. Kifayәt qәdәr vaxt olduqda, misal olaraq, döyüş fәaliyyәtlәrinә әvvәlcәdәn hazırlaşdıqda vә 
müdafiәdә mütlәq atәş mövqelәrinin tam mühәndis tәchizatı hәyata keçirilmәlidir [3]. 

Artilleriya bölmәlәrindә rabitәnin dayanıqlılığını artırmaq üçün әsas tәşkilati tәdbirlәrә 
aşağıdakılar aiddir: tezliklәrlә manevr, işçi vә ehtiyat tezliklәrin diapazon üzrә maksimal paylanması, 
radioәlaqәdә tәkrarçı vә dövrәlәyici istiqamәtlәrin yaradılması, gizli radioәlaqәlәrin yaradılması, 
vasitәçi ilә әlaqәnin saxlanılması [3]. 

Tezliklәrlә manevr işçi tezliklәrin qrafik üzrә dәyişilmәsini, hәmçinin әsas tezlikdәki radioәlaqә 
susdurulduqda ehtiyat tezliklәrә keçmәni nәzәrdә tutur. Bu halda, düşmәnin maneә effektivliyinә nәzarәt 
etmәsini çәtinlәşdirmәk mәqsәdilә, әlaqәni susdurulmuş tezliklәrdә davam etdirmәk, eyni zamanda 
ehtiyat tezliklәr yaratmaq mәqsәdәuyğundur [3]. 

Ehtiyat tezliklәri elә seçmәk lazımdır ki, onlar әsaslardan әhәmiyyәtli dәrәcәdә fәrqlәnsin vә 
düşmәnin әsas tezliklәri müşahidә edәn kәşfiyyat qәbuledicilәrinin görünüş zolağından kәnarda olsun. 
Bu, yeni tezlikdә radioәlaqәni aşkar etmәni vә eyni zamanda әsas vә ehtiyat tezliklәri susdurmanı 
çәtinlәşdirәcәk [3]. 

Müasir şәrtlәrdә, müharibәlәrdәn әldә edilәn tәcrübәlәrә әsasәn, düşmәn maneәlәrinin tәsiri 
altında artilleriya bölmәlәrinin fәaliyyәt göstәrmәsi adi hal olacaqdır. Radiomaneә şәraitlәrindә 
rabitәçilәrin öyrәdilmәsi vә mәşq etdirilmәsi radioelektron maneәlәrdәn qorunma tәdbirlәrindәn biridir. 
Yüksәkixtisaslı vә kifayәt qәdәr tәcrübәsi olan rabitәçilәr düşmәnin yaratdığı maneәlәri dәrhal 
aşkarlayır vә bunlardan müdafiә üsullarını bacarıqla istifadә edirlәr. Praktika göstәrir ki, yaxşı 
hazırlanmış rabitәçi radiomaneәnin növünü tez bir zamanda tәyin edә bilir. Adәtәn, yüksәkhazırlıqlı 
rabitәçilәr, hәtta yüksәk maneәlәr zamanı mәtnin 75–80%-ni anlayır, 2-ci dәrәcәli rabitәçilәr isә öz 
növbәsindә mәtnin yalnız 40–50%-ni eşidә bilir [3]. 

Yaxşı hazırlıqlı rabitәçi hәtta yüksәk maneәlәr şәraitindә işlәmәk qabiliyyәtinә malikdir. O, 
qәbuledici cihazları nizamlamağı, ştatda olan maneә-mühafizә vә rabitә vasitәlәrindәn istifadә etmәyi 
bacarır. Buna görә rabitәçilәrin radioelektron susdurma şәraitlәrindә işlәmәlәri üçün onların hazırlığına 
gündәlik olaraq xüsusi diqqәt ayırmaq lazımdır [4]. 

Artilleriya bölmәlәrinin REM vasitәlәrindәn mühafizәsi üzrә tәşkilati tәdbirlәrә aşağıdakılar 
aiddir: rabitәçilәrin vә operatorların radiomaneә tәsiri şәraitlәrindә işlәmәyә öyrәdilmәsi; hәr rabitә üçün 
ehtiyat tezliklәrin tәyin edilmәsi vә işlәk tezliklәrin dәyişilmә ardıcıllığının müәyyәnlәşdirilmәsi, aralıq 
radiostansiyaların tәtbiqi, bir neçә radioәlaqәnin tәşkili vә müxtәlif tezlikdә işlәyәn bir neçә rabitә 
vasitәsilә eyni tapşırıqların yerinә yetirilmәsi [4]. 

Radiomaneә şәraitlәrindә işlәyәrkәn ehtiyat işçi tezliklәrin vә tezliklәrin dәyişilmә ardıcıllığının 
tәyin edilmәsi vacib vә olduqca әhәmiyyәtlidir. Adәtәn, ehtiyat tezliklәr әsas tezliklәrdәn elә 
fәrqlәnmәlidir ki, onlar maneә zolağına eyni zamanda daxil olmasın. Belә ki, әsas vә ehtiyat tezliklәr 
arasındakı fәrq bir neçә meqahers tәşkil etmәlidir [4]. 

TӘRK-i hazırlayarkәn onların optik-elektron susdurulmaya qarşı yüksәk mühafizә tәminatı nәzәrә 
alınır. Bu mәqsәdlә TӘRK-in idarәetmә cihazlarını nizamlayarkәn koordinatorun görmә sahәsinin 
dәyişilmәsi, idarәetmәnin ikili rejiminin tәtbiq edilmәsi, radiosiqnalların kodlaşdırılması vә s. üsullar 
nәzәrә alınır. TӘRK-nin optik-elektron susdurmadan qorunmasını tәmin etmәk üçün texniki üsullardan 
başqa, aşağıda göstәrilәn müxtәlif tәşkilati tәdbirlәr dә tәtbiq edilә bilәr: atәşin aparılma ardıcıllığının 
müәyyәn edilmәsi; TӘİRK-in tuşlama rejiminin dәyişdirilmәsi; atәşәtutma sektorlarının 
bölüşdürülmәsi; әrazinin mühafizә xassәlәrindәn vә tabel maskalanma vasitәlәrindәn istifadә [4]. 

Göstәrilәn tәdbirlәr, ilk növbәdә, düşmәn tanklarının atәşaçma hәddinә çıxmasına qәdәr TӘRK-
in atәşinin gizliliyini hәmçinin infraqırmızı maneәlәrin vә işıqlandırıcı vasitәlәrin tuşlama cihazının 
vizirinә düşmәsinin qarşısının almasını tәmin etmәk üçün nәzәrdә tutulmuşdur [4]. 

TӘRK-in heyәti vә ya TӘİRK-in bölmәlәri ilә aparılan atәşin ardıcıllığı optiki-elektron susdurma 
şәraitlәrindә döyüş tapşırıqlarının hәllini tәmin etmәlidir [4]. 

Optiki-elektron susdurma şәraitlәrindә TӘRK-in heyәti ilә atәşin aparılması qaydasına nümunә: 
heyәt komandirinin atәşәtutma sektorunda infraqırmızı maneәlәrin olmaması barәdә mәruzәsindәn 
sonra, hәmçinin birinci heyәt tuşlama vizirinә baxdıqda işıqlandırıcı vasitә vә yanan әşya görülmәdikdә 
hәdәflәrә atәş aparıla bilәr [4]. 

Artilleriya bölmәlәrindә radioelektron mübarizә aşağıda göstәrilәn әsas prinsiplәrә әsasәn tәşkil 
edilir vә aparılır: mәqsәdyönlülük; aktivlik; qәfillik; düşmәn qoşunlarının vә silahlarının idarә 
edilmәsinin pozulması mәqsәdilә tәlәfat vasitәlәrinin kütlәvi vә kompleks tәtbiqi; silahlara vә artilleriya 
bölmәlәrinin idarәetmә sistemlәrinә radioelektron mühafizә üzrә tәdbirlәrin arasıkәsilmәdәn hәyata 
keçirilmәsi; düşmәn kәşfiyyatının texniki vasitәlәrinә qarşı aktivlik [5]. 

Radioelektron mübarizәnin tәşkili zamanı qoşun növü vә xidmәt rәislәri borcludur: düşmәn 
qoşunlarının radioelektron idarәetmә vasitәlәri vә mәntәqәlәri haqqında kәşfiyyat mәlumatlarının әldә 
edilmәsini tәşkil etmәk; düşmәnin texniki kәşfiyyat güc vә vasitәlәrinin imkanlarını qiymәtlәndirmәk; 
döyüşә hazırlıqda vә döyüşün gedişindә radioelektron mübarizә tapşırıqlarının icrası üçün tabelikdә olan 
bölmәlәrin güc vә vasitәlәrinin tәtbiqi üzrә tәkliflәr hazırlamaq; tabelikdәki bölmәlәrlә dayanıqlı 
idarәetmәnin tәmin edilmәsi üzrә tәdbirlәri planlamaq vә hәyata keçirmәk; tabelikdәki hissә vә 
bölmәlәrә REM üzrә tapşırıqlar vermәk vә onların icrasına nәzarәt etmәk [5]. 

Bundan әlavә, artilleriya rәisi REM rәisi ilә birlikdә artilleriya bölmәlәrinin aerozol vә 
radiopartladıcısı olan mәrmilәrdәn mühafizәsini vә radiomaneә ötürücüsü olan mәrmi vә raketlәrin birgә 
tәtbiqini tәşkil edir [5]. 

Marş keçәrkәn radioelektron mübarizә – marşın keçirilmә şәraitindәn asılı olmayaraq artilleriya 
bölmәlәrinin hәrәkәti zamanı düşmәnin texniki kәşfiyyat vasitәlәrindәn qorunmaq mәqsәdilә tәşkil 
edilir vә aparılır. Artilleriya bölmәlәri marş keçәrkәn düşmәnin diversiya-kәşfiyyat qrupları, hava 
desantı tәrәfindәn aviasiya vә kütlәvi qırğın silahları vasitәsilә idarәetmәnin pozulmasına daim hazır 
olmalıdır [5]. 

Marşın keçirilmәsi üçün marşrutlar tәyin edilәrkәn düşmәnin texniki kәşfiyyat vasitәlәrinә qarşı 
gizliliyi tәmin etmәk mәqsәdilә, vәziyyәt imkan verdikdә, qabaqcadan marşrut yollarının kәşfiyyatı 
aparılır vә düşmәn kәşfiyyatına qarşı, ilk növbәdә optiki vә radiokәşfiyyata qarşı tәdbirlәr görülür [5]. 

Marş zamanı tәyin edilmiş maskalanma intizamına ciddi fikir verilmәlidir. Әlaqә, әsasәn, sәyyar, 
bölmәlәrdә isә hәm sәyyar, hәm dә siqnal vasitәlәrlә tәmin edilir. Radioәlaqә növbәtçi rejimindә işlәyir. 
Qoşunlar istirahәt üçün dayandıqda döyüş vә digәr texnika diqqәtlә maskalanır [5]. 

Artilleriya bölmәlәri cәmlәşmә rayonlarında, başlanğıc vә istirahәt rayonlarında tәbii maskalanma 
örtüyü olan, texniki kәşfiyyat vasitәlәrinin fәaliyyәtinә az güc vә vasitә sәrf etmәklә qorunma 
tәdbirlәrini müvәffәqiyyәtlә keçirmәyә imkan verәn әrazilәrdә yerlәşdirilir. Yerlәşmә rayonlarında 
bölmәlәrdә patrulluqetmә, düşmәnin kәşfiyyat-siqnalizasiya vasitәlәri vә maneә ötürücülәrinin 
aşkarlanması vә mәhv edilmәsi tәdbirlәri tәşkil olunur. Yerlәşmә rayonunda radioәlaqә qadağandır [5]. 

Qәrargah tәrәfindәn mütәmadi olaraq maskalanma tәdbirlәrinә havadan texniki nәzarәt tәşkil 
edilir vә düşmәn kәşfiyyatının texniki vasitәlәrinә qarşı tәdbirlәr hәyata keçirilir [5]. 

Maskalanma artilleriya bölmәlәrinin tәyinatını, onun tәrkibini, icra etdiyi tapşırıqları, hәmçinin 
bölmәlәrin әrazidә (atәş mövqelәrindә) yerlәşmәsini düşmәndәn gizlәtmәk mәqsәdilә tәşkil edilir vә 
hәyata keçirilir [6]. 

Maskalanmaya düşmәn kәşfiyyatının texniki vasitәlәrinә qarşı әks-tәdbirlәr keçirmәk; mәxfilik 
qaydalarının tәlәblәrinә, bölmәlәrin gizlin idarә edilmәsinә vә maskalanma intizamına riayәt etmәklә 
nail olunur [6]. 

Gizliliyә aşağıdakılarla nail olunur: artilleriya bölmәlәri әrazidә yerlәşәrkәn vә yerdәyişmә vaxtı 
әrazinin maskalayıcı xüsusiyyәtlәrindәn, sutkanın vaxtından vә meteoşәrtlәrdәn bacarıqla istifadә 
etmәklә; maskalanma mәqsәdilә maskalayıcı vә әlaltı vasitәlәrdәn istifadә etmәklә; düşmәnin 
müşahidәsini mәhdudlaşdırmaq üçün bәzi rayonları süni tüstülәtmәklә; rabitә vasitәlәrinin işindә 
mәhdudiyyәtlәr tәyin etmәklә; bölmәlәri gizli idarәetmә üsul vә vasitәlәrini tәtbiq etmәklә; 
radiostansiyaları idarәetmә mәntәqәlәrindәn kәnarda yerlәşdirmәklә [6]. 

 
Nәticә 

 

Müasir münaqişәlәrdә REM güc vә vasitәlәri yüksәk dәqiqliyә malik silahlarla aparılan birinci 
kütlәvi atәş zәrbәsindәn әvvәl düşmәnin radioelektron obyektlәrinә qarşı güclü maneә yaradır. Maneә 
yaratmaqdan әlavә, hücum zolağında düşmәnin taktiki sәviyyәdә idarәetmә mәntәqәlәri vә 
radioelektron obyektlәrinin raket vә artilleriya bölmәlәrinin atәşi ilә mәhv edilmәsi mәqsәdәuyğundur. 
Yeni nәsil rabitә vә idarәetmә vasitәlәrinin inkişafı ilә REM vasitәlәri dә sürәtlә yenilәnәcәkdir. 
Radiosusdurmanın qarşısının alınması bu rabitә vasitәlәrini istismar edәcәk şәxsi heyәtin peşәkar 
hazırlığından asılıdır. Silahlanmaya yeni qәbul olunmuş REM vasitәlәrinin tәtbiqi, onlara qarşı mübarizә 
aparmaq, optik-elektron kәşfiyyat vasitәlәrindәn gizlәnmә üsullarını öyrәnmәklә, tәlimlәrdә, mәşqlәrdә 
döyüş şәraitinә yaxın vәziyyәtdә yüksәkhazırlıqlı ixtisasçılar formalaşdırmaqla vә onlarla mütәmadi 
olaraq mәşqlәr keçirmәklә radioelektron susdurmadan qorunmaya qismәn nail olmaq mümkündür. 

Аннотация 

Управление артиллерийскими подразделениями при  
применении РЭБ противником 

Васиф Халилов 
 

В статье рассматривается управление артиллерийскими подразделениями при применении 
РЭБ противником в современных операциях и общевойсковом бою, а также при совершении 
марша, расположении в местности, ведении боевых действий артиллерийских войск, повышение 
устойчивости управления, направление и пути защиты от радио и технических средств. 

Abstract 

Command of artillery units in the use of  
electronic warfare by the enemy 

Vasif Khalilov 
 

In this article is discussed the command of artillery units where the adversary uses electronic 
warfare in modern operations and combined arms combat. As well as when the march is located in the 
area of warfare of artillery troops to increase command stability and directional methods protection 
against electronic equipment. 

Keywords: electronic warfare, electronic intelligence, radar set, radio, radio jamming, anti-tank 
missile system, air defence. 

